
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নকুল [
ইহঁার আরও একটা ভাৰ্য্যার উল্লেখ আছে । (মহা,আশ্রম-২৫অ)
পাণ্ডবদিগের রাজস্বয় যজ্ঞকালে নকুল পশ্চিমদিকে গমনপূৰ্ব্বক রাজন্তবর্গের নিকট হইতে কর আদায় করেন। অক্ষত্ৰীড়ান্তে দ্বাদশ বৎসর বনবাসের পর একবৎসর অজ্ঞাত বাসকালে নকুল বিরাটরাজভবনে গ্রন্থিক নামে অশ্বাধ্যক্ষরূপে অবস্থান করেন। ভারতযুদ্ধে ইনি সাধ্যানুসারে যুদ্ধ করেন এবং কৌরবপক্ষের অনেক সৈন্য শমনসদনে প্রেরণ করেন। ষোড়শদিবসের যুদ্ধে ইনি কর্ণের নিকট পরাজিত ও অপমানিত হইয়াছিলেন।
সমরাবসানে রাজ্যভোগের পর ভ্রাতৃগণসহ নকুল মহাপ্রস্থানে গমন করেন । সৰ্ব্বাপেক্ষা অধিক রূপবান বলিয়া গৰ্ব্বহেতু পাপস্পর্শে, ইনি স্বশরীরে স্বর্গে গমন করিতে অসমর্থ হইয়া সুমেরু শিখরে পতিত হন। (মহt)
নন্দ—(১)কৃষ্ণের পালকপিতা। মথুরার
রাজার অধীনে ইনি ব্রজের গোপদিগের অধিপতি ছিলেন । ইনি যশোদার পাণিগ্রহণ করেন । বসুদেবের সহিত ইহঁার মিত্রতা ছিল। সেই জন্ত বসুবেদ স্বীয় পুত্র কৃষ্ণ ও বলরামকে ইহঁার আশ্রয়ে রাখিয়া
১৩৫ ]
নন্দিনী
ছিলেন। নিজপুত্রজ্ঞানে ইনি কৃষ্ণকে অতি যত্নে পালন করিতেন । র্তাহার পরামর্শে ইনি ব্ৰজধাম পরিত্যাগ পূৰ্ব্বক বৃন্দাবনে গমন করেন। কৃষ্ণ মথুরায় গমন করিলে, ইনি র্তাহার শোকে অতি কাতর হন । নন্দ একজন ধৰ্ম্ম পরায়ণ লোক ছিলেন এবং শেষ জীবন ধৰ্ম্ম চিন্তায় অতিবাহিত করেন। (হরি, বিষ্ণু, ভাগ )
(২)—মগধের ভূপতিবিশেষ । ইনি নন্দবংশের আদি পুরুষ। মহারাজ মহানন্দির ঔরসে এবং জনৈক শূদ্রাণীর গর্ভে ইহঁার জন্ম হয়। ইনি যথা সময়ে পিতৃসিংহাসন প্রাপ্ত হন । ননদ একজন প্রবল প্রতাপান্বিত ভূপতি হইয়া উঠেন। কথিত আছে যে, বররুচি কিছু কাল ইহঁার মন্ত্রী হইয়াছিলেন । আনুমানিক চারি শত পূৰ্ব্ব খৃষ্টাব্দে ইহঁার আবির্ভাব হয় ।
নন্দ যে রাজবংশ স্থাপন করেন, তাহা নন্দবংশ বলিয়াই পরিচিত । এই বংশে আট জন ভূপতি এক শত বৎসর রাজত্ব করিয়াছিলেন। এই বংশের শেষ রাজা মহানন্দ ।
নন্দিনী—খবির বশিষ্ঠের হোম
ধেনু । স্বরভির গর্ভে ইহঁার জন্ম হয়। মহারাজ দিলীপ । ইহঁকে সেবা করিয়া পুত্রলাভ করেন।

		 এই পাতা শেষ সম্পাদিত হয়েছে ১১:৫৭টার সময়, ২৪ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

